
2019 წლის 4-5 ნოემბერს, შვედეთის პარლამენტის ორგანიზებით აღმოსავლეთ პარტნიორობის 10 წლის აღსანიშნავად მაღალი დონის სემინარი - „ახალი პოლიტიკური ხედვა აღმოსავლეთ პარტნიორობისთვის“ - გაიმართა. სემინარში  კოლეგასთან, ოთარ კახიძესთან ერთად ვიღებდი მონაწილეობას.
ღონისძიების მიზანი აღმოსავლეთ პარტნიორობის მომავლის განსაზღვრა და ამ პროცესში პარლამენტების და პარლამენტარების ჩართულობის მნიშვნელობის ხაზგასმა იყო. შვედეთის პარლამენტის თავმჯდომარემ, ანდრეას ნორლენმა, ყურადღება გაამახვილა რიგსდაგსა და პარტნიორი ქვეყნების პარლამენტებს შორის თანამშრომლობის კარგ გამოცდილებაზე. 
ჩემს გამოსვლაში აღმოსავლეთ პარტნიორობის შედეგებზე, მისი განვითარების ხედვაზე და  სამომავლო პოლიტიკის პარტნიორი ქვეყნების მოლოდინებთან თანხვედრის აუცილებლობაზე ვისაუბრე. ვიზიტის ფარგლებში, ასევე, მონაწილეობა მივიღეთ აღმოსავლეთ პარტნიორობის ქვეყნების მინისტრების შეხვედრებში, რომლის ფარგლებში საქართველოს მიერ მიღწეული შედეგები და სამომავლო ხედვა საქართველოს საგარეო საქმეთა მინისტრმა, დავით ზალკალიანმა წარმოადგინა. 
ვიზიტის ფარგლებში, შვედეთის საერთაშორისო საქმეთა ინსტიტუტში სამოქალაქო საზოგადოების წარმომადგენლების და მკვლევარებს შევხვდით, რომლებმაც საკუთარი ხედვა გაგვაცნეს აღმოსავლეთ პარტნიორობის მომავლის განსასაზღვრად. 
